
magiy alang musa mu ina’ na pamukan, ini’ ni rungi ka gagarux lu ke’ na

itaral, a’ixul ni’ laluhing ci ule’ minubah. kora’ ka insa’ lu cinragan na alang ga
yona cel as aki rori’ ni’ taxan. ini’ pintana’ taxan ka alang rali’ laha’ ci micuw la.
wal! wal! mahiri’ hari’ kora’ ka raragex lu gogong la.

sipanoh ni’ cika pinatas ni’ “awas na luling” hani, giyo na nel rumiba’ pasba’
ci ci’uli’ maha’, wal! wal! mahiri’ ka raragex lu gogong la. wal mapurut hari’
kora’ ka a’asinuw nanahi’ lu minmiyanux paki’ use’ gong rik la. as parilot matas
lunglung ci insa’ salahaw luling ule’ ci kaca. taxan ka alang micuw, mingaha’
malawa’ ka linlungan ni’! paslamoh; kanon ka maha’ yona rali’ kinmatasi’ taxan
ka alang la? pungan ka hinrang na luling ga, as lunlungi ka insa’ na alang rali’.
sipanoh ni’ cika pinatas ni’ hani, hita naha’ as lunlungi ka sinlahgan ta’ maki’ alang
ta’ rali’ ma.

